
Annotatsiya. Ushbu maqolada o‘qitish vositalariga qo‘yiladigan talablar va ularning 

didaktik jihatlari hamda o‘qitish vositalarining turlari va tasniflanishi hamda o‘quv jarayonida 

foydalanishning nazariy – metodik jihatlari yoritib berilgan. Bugungi kunda ta’lim tizimida 

raqamli texnologiyalarni keng joriy etish natijasida o‘qituvchilarga darslarni yanada samarali 

tashkil etish imkoniyati yaratilmoqda. Shuningdek, bu vositalar masofaviy ta’lim 

imkoniyatlarini kengaytirib, har bir o‘quvchiga individual yondashish imkonini beradi. 

Natijada, ta’lim sifati oshib, bilim olish jarayoni qulay va samarali bo‘ladi. 

Kalit so‘zlar: O‘qitish, zamonaviy vositalar, raqamli ta’lim, interaktivlik, elektron darslik, 

multimediya, masofaviy ta’lim, sun’iy intellekt, virtual laboratoriya, innovatsiya, pedagogika, 

ta’lim sifati, texnologiya, metodika, interfaol ta’lim, onlayn kurslar, platforma, bilim, o‘quvchi, 

o‘qituvchi, adaptiv ta’lim, monitoring, baholash. 

Абстрактный. В статье рассматриваются требования, предъявляемые к учебным 

пособиям, их дидактические аспекты, а также виды и классификация учебных пособий, 

теоретико-методические аспекты их использования в учебном процессе. Сегодня 

повсеместное внедрение цифровых технологий в систему образования создает 

возможности для учителей более эффективно организовывать уроки. Эти инструменты 

также расширяют возможности дистанционного обучения и позволяют осуществлять 

индивидуальный подход к каждому ученику. В результате качество образования 

повысится, а процесс обучения станет более удобным и эффективным. 

Ключевые слова. Обучение, современные инструменты, цифровое образование, 

интерактивность, электронный учебник, мультимедиа, дистанционное обучение, 

искусственный интеллект, виртуальная лаборатория, инновации, педагогика, качество 

образования, технологии, методология, интерактивное образование, онлайн-курсы, 

платформа, знания, студент, преподаватель, адаптивное обучение, мониторинг, оценка. 

 Abstract. The three articles cover the requirements for teaching and the requirements 

for didactic control of the document, as well as the requirements for teaching methods and 

classification - methodological control. Today, the widespread introduction of software 

technologies in the education system allows teachers to organize lessons more effectively. It 

allows for an individual approach to each student. power, the quality of education increases, 

and the process of acquiring knowledge becomes convenient and effective. 

Keywords: Teaching, modern food, computer education, interactivity, electronic 

textbook, multimedia, distance learning, artificial intelligence, virtual laboratory, innovation, 

pedagogy, quality of education, technology, methodology, interactive education, online courses, 

platform, knowledge, student, teacher, adaptive education, monitoring, use. 

KIRISH 

Bugungi kunda ta’lim jarayonini yanada samarali tashkil etish uchun zamonaviy o‘qitish 

vositalaridan foydalanish muhim ahamiyat kasb etmoqda. Raqamli texnologiyalarning 

rivojlanishi natijasida pedagogik jarayonlar yanada interaktiv va samarali tus oldi. O‘qitishning 

zamonaviy vositalari ta’lim sifatini oshirish, o‘quvchilar va talabalarning bilim olish jarayonini 

soddalashtirish, shuningdek, ta’lim muhitini innovatsion yondashuvlar bilan boyitish imkonini 

beradi. 

Zamonaviy o‘qitish vositalariga elektron darsliklar, multimediya materiallari, masofaviy 

ta’lim platformalari, sun’iy intellekt asosida ishlab chiqilgan dasturlar va virtual laboratoriyalar 

kiradi. Ushbu vositalardan foydalanish uchun ularning samaradorlik darajasi va qo‘llash 

imkoniyatlari yuqori bo‘lishi lozim. Bunday texnologiyalar an’anaviy o‘qitish usullariga 

qo‘shimcha ravishda, ularning o‘rnini bosadigan, muayyan bilimlarni tez va qulay tarzda 

o‘zlashtirishni ta’minlaydigan vosita sifatida ham qaraladi. 

Bo‘lajak mutaxassislarning kompetensiyalarini shakllantirish va ularda kasbga oid bilim 

va axborotlarni davomiyligini oshirishda o‘qitish vositalarining o‘rni muhim hisoblanadi. 

Ta’lim muassasalarida mashg‘ulotlarni samarali tashkil qilish nafaqat, ta’lim muassasasidagi 

o‘qitish vositalarining soni va turiga bog‘liq bo‘lib bo‘lmay, balki ulardan foydalanish 

metodikasiga ko‘p jihatdan bog‘liqligi amaliyotda tasdiqlangan. Chunki o‘quv dasturidagi 

mavzularni o‘zlashtirish mavzu uchun zarur bo‘lgan o‘qitish vositalarining imkoniyatlarini 

bilish va ulardan to‘g‘ri foydalanish muhimdir. Buning uchun o‘qituvchi o‘qitish vositalarining 

imkoniyatlarini yaxshi bilishi zarur. 

Ta’lim samaradorligini oshirishning muhim omillaridan biri jarayonni metodik jihatdan 

to‘g‘ri tashkil qilish va o‘qitish vositalarini to‘g‘ri qo‘llashga bog‘liq. 

Ta’lim jarayonida o‘qitish vositalarning o‘rni, ahamiyati va ulardan amalda 

foydalanishning umumiy metodikasi haqida so‘z yuritishdan avval ularning lug‘aviy ma’nosini 

anglash muhim hisoblanadi. Pedagogik adabiyotlar va qomusiy adabiyotlar tahliliga nazar 

tashlasak “Vosita”ga nisbatan turlicha qarash va ta’riflarni uchratishimiz mumkin. 

Vosita - ma’lum ishni bajarish yoki faoliyatni amalga oshirishda qo‘llaniladigan 

moslamalar, qurollar, qurilmalar majmuasi. Vosita - biror maqsadga erishish yoki biror ishni 

amalga oshirish uchun dastak bo‘lib xizmat qiladigan narsa qurol. Dastak - biror xarakat uchun 

tayanch qilib olingan yoki tayanch bo‘lib xizmat qiluvchi narsa. 

Ta’lim vositalari – hajmli tabiiy obyektlar, obyektlarning tasviri, bosma vizual vositalar. 

Shuningdek ta’limning texnik vositalarini quyidagicha tasniflash ham mavjud: Audio; 

Video; Audio-video. 

O‘z navbatida, o‘qitish vositalari ham bir necha talablarga javob berishi o‘rinlidir. O‘qitish 

vositalariga qo‘yiladigan bir necha didaktik talablar borki, bu talablarni bajarish o‘quv 

texnikalarini o‘quv jarayonida samarali qo‘llash imkonini beradi. Bular sirasiga quyidagilarni 

kiritish mumkin: 

- o‘quv texnikalarining ta’lim oluvchining psixologik va fiziologik xususiyatlariga 

moslashganligi; 

- o‘qitish vositalari faqatgina an’anaviy ta’lim jarayoniga mo‘ljallanmasdan, balki 

zamonaviy ta’lim metodlaridan foydalanish imkoniyatini ham berishi kerakligi; 

- ta’lim oluvchilarning barcha sezgi a’zolariga ta’sir eta olishi va h.k. 

O‘qitish vositalarini ta’lim jarayoniga joriy qilish didaktika va metodika masalalariga u 

yoki bu darajada dahldor bo‘lib, ta’lim metodlariga faol ta’sir etadi. Shuning uchun ham ularni 

ta’limga joriy qilish vositalarning o‘zi va ularni qo‘llashning yo‘llari va shart sharoitlari ta’lim 

muassasalari tomonidan ularga qo‘yiladigan ham didaktik, ham tashkiliy-metodik talablarni 

qondirgan taqdirdagina pedagogik jihatdan o‘zini oqlaydi. Bundan tashqari texnik qurilmalar 

va o‘qitishning texnik vositalari fan texnika taraqqiyotining ham bir qancha dolzarb texnik 

talablarini qondirishi zarur bo‘ladi. Boshqacha qilib aytganda o‘qitish vositalariga talablar 

ma’lum tuzilma va iyerarxiyaga ega bo‘lgan tizimdan iborat bo‘lishi kerak. Uning tuzilmaviy 

elementlari sifatida o‘qitish vositalariga didaktik, texnik va texnologik talablarni tanlash 

maqsadga muvofiq hisoblanadi. 

Didaktik talablar - bu o‘qitish vositalarining mazmundorlik jihatlariga talablardir. Bular 

o‘qitish vositalarini ta’limda qo‘llashning maqsadlari, vazifalari, qo‘llanilishi sohalarini 

aniqlaydi, qolaversa axborotni tanlash tamoyillari va metodlarini, uning xarakterini, axborotni 

shakllantirish va uning masshtablarini aniqlaydi. Bunday talablarning asosini ta’lim tamoyillari 

tashkil qilishi zarur. 

Ba’zi adabiyotlarda ushbu talablarga qo‘shimcha ravishda metodik va pedagogik talablar 

ham uchrab turadi. 

Metodik talablar – bu o‘qitish vositalarining mazmunini ochib berishning vositalari va 

metodlariga talablardir. Ular ta’limni texnikalashtirishning pedagogik shartini va ta’lim 

muassasalarining o‘quv jarayonida texnik vositalarni qo‘llashning rasionalligini ta’minlashga 

xizmat qiladi. 

O‘qitish vositalariga qo‘yiladigan pedagogik talablar esa o‘z navbatida unga qo‘yiladigan 

didaktik talablar bilan o‘xshash, deyarli bir xil ma’noni, mazmunni o‘zida aks ettiradi. Shuning 

uchun undan foydalanishda didaktik talablar deb qabul qildik. Chunki, didaktika 

pedagogikaning ajralmas qismini, negizini tashkil etadi. 

Ta’lim jarayonida foydalaniladigan o‘qitish vositalarini maqbulini tanlash va bu tanlangan 

vositalar pedagogik talablarga javob berishi kerak. Bu esa o‘z navbatida pedagogik jarayon 

samaradorligini oshirishda muhim ahamiyatga ega. 

Umumiy holda o‘qitish vositalari quyidagi pedagogik talablarga javob berishi kerak: 

1. Har bitta o‘quv mavzusi, o‘quv elementlari uchun o‘qitish vositalari ishlab chiqilishi va 

aniqlanishi; 

2. O‘qitish vositalari o‘quv dasturi, darslik mazmuni va didaktik o‘qitish tamoyiliga mos kelishi; 

3. O‘qitish vositalari o‘quvchilarda o‘qishga va o‘zlashtirishga, mehnat qilish, kuzatuvchanlik 

ham qiziquvchanlikni o‘stirishga xizmat qilishi; 

4. O‘qitish vositalari o‘quv-tarbiya jarayonining asosiy tarkibiy qismlari: darsning maqsadi, 

mazmuni, shakli va metodlari bilan moslashtirilgan bo‘lishi; 

5. O‘qitish vositalari yuqori darajada ko‘rgazmalilikka va estetik ko‘rinishga ega bo‘lishi; 

Demak, o‘qituvchi tomonidan o‘qitish vositalariga qo‘yiladigan barcha talablarni bilish, 

ulardan to‘g‘ri foydalanish o‘quv-tarbiya jarayonini samarali olib borilishini ta’minlaydi. 

